
Političari  moraju  preuzeti
odgovornost  za  ujedinjenje
Mostara
Političari u Bosni i Hercegovini moraju preuzeti odgovornost
za  provedbu  reformi  koje  su  neophodne  kako  bi  se  završio
proces ujedinjenja Mostara, rekao je visoki predstavnik Paddy
Ashdown  danas  na  ceremoniji  obilježavanja  završetka  rada
Jedinice za implementaciju statuta grada Mostara.

Jedinica  za  implementaciju  statuta  grada  Mostara  je
uspostavljena prije dvije godine Odlukom visokog predstavnika
sa  zadatkom  da  koordinira  aktivnosti  na  ujedinjenju  grada
Mostara.

Visoki predstavnik je rekao da situacija u Mostaru odražava
trend, koji je prisutan na cijeloj teritoriji države u vrijeme
početka pregovora o stabilizaciji i pridruživanju sa Evropskom
unijom, u okviru kojeg bh. institucije sistematski preuzimaju
odgovornost za ključne reforme. “OHR ne može uvesti BiH u
Evropu. Samo bh. političari mogu to uraditi. Isto tako, OHR ne
može ponovno izgraditi duh grada Mostara; samo građani Mostara
i njihovi izabrani predstavnici mogu to uraditi. Međunarodna
zajednica ne može više obavljati posao za bh. političare”,
izjavio je visoki predstavnik.   

Preostale  reforme  koje  se  tiču  ujedinjenja  grada  Mostara
“moraju biti razriješene kompromisom između političara koji,
od  danas,  moraju  snositi  punu  odgovornost  za  proces
ujedinjenja i proces oporavka grada Mostara”, dodao je visoki
predstavnik. Takođe je rekao da će OHR nastaviti sa pružanjem
podrške procesu ujedinjenja preko svog regionalnog ureda u
Mostaru.

Visoki  predstavnik  je  naglasio  da  je  postignut  zavidan
napredak.  Na  primjer,  postoji  jedinstven  budžet  grada,

jedinstveno demokratski izabrano Gradsko vijeće, stare gradske
općine  i  vijeća  je  zamijenila  jedinstvena  Gradska  vlada,
obnovljena je Gimnazija, itd.   

“Niko ne bi trebao potcijenjivati dosad urađeno. S obzirom na
tešku  istoriju  grada  Mostara  i  imajući  u  vidu  obimnost
neophodnih  promjena,  niko  nije  pretpostavljao  da  će  ovaj
proces biti brz ili lagan, i uistinu ovaj proces se pokazao
veoma  mukotrpnim.  Svi  smo  svjesni  da  postoji  još  niz
neriješenih pitanja. Ali, ipak ne smijemo potcijeniti dosad
urađeno.”


